
ANNOTATSIYA 

Ushbu maqolada suvning qattiqlik turlari, inson hayotidagi o‘rni, suvning 

qattiqligini yo‘qotish usullari va suv qattiqligining salbiy ta’sirlari haqida mulohaza 

qilinadi. 

Kalit soʻzlar: Doimiy qattiqlik, vaqtinchalik qattiqlik, kationit, anionit, 

karbonatli qattiqlik, karbonatsiz qattiqlik. 

 

Tabiatda toza suv uchramaydi, uning tarkibida doimo biror moddalar aralashgan 

bo‘ladi. Suvning qattiqligi — suvda kalsiy kationlari Ca2+ va magniy kationlari Mg2+ 

borligidan kelib chiqadi. Suvda bu kationlarning konsentratsiyasi yuqori bo‘lsa, u 

holda suv qattiq, agar kam bo‘lsa — yumshoq deyiladi.  

Qattiq suvda oziq-ovqat mahsulotlarining pishishi qiyin bo‘ladi, unda qaynatilgan 

sabzavotlarning esa ta’mi bo‘lmaydi. Choy yaxshi chiqmaydi va ta’mi yo‘qoladi. Shu 

bilan birga bu kationlar sanitariya-gigiyena jihatdan xavfli emas, magniy kationlari 

Mg2+ ning miqdori ko‘p bo‘lganda dengiz yoki okeandagi singari suv taxirroq bo‘ladi 

va odam ichagida surgi sifatida ta’sir etadi. 

Suvning yuqori qattiqligi inson salomatligiga katta salbiy ta’sir ko‘rsatmaydi. 

Biroq, sanoat korxonalarida ishlatiladigan suvning qattiqligi ishlatilgan qurilmalarning 

yomonlashishiga olib kelishi mumkin. Shuning uchun suvning qattiqligini aniqlash 

kerak va kerak bo‘lganda olib tashlash kerak. Ishlatilgan qattiq suv qurilmalarda 

cho‘kma to‘planishiga olib keladi va transport vositalarining ishlashini buzadi. Qattiq 

suvdan bug‘ qozonlarida foydalaniilsa, suv qaynatilganda unda erigan tuzlar 

qozonlarning devorlarida quyqa qatlamini hosil qiladi va bu qatlam issiqlikni yaxshi 

o‘tkazmayd. Bu yoqilg‘ining ko‘p sarflanishiga, qozonlarning muddatidan ilgari 

ishdan chiqishiga olib keladi. Suvning qattiqligi metall konstruksiyalar, 

truboprovodlar, sovitiladigan mashinalarning g‘iloflari uchun zararlidir. 

Suvni yumshatish jarayonlariga nisbatan olganda karbonatli va karbonatsiz 

qattiqlik bo‘ladi. Ca2+ va Mg2+ kationlarining suvdagi HCO3
2- ga ekvivalent bo‘lgan 

qismi keltirib chiqargan qattiqlik karbonatli qattiqlik deyiladi. Karbonatli qattiqlik 

kalsiy va magniyning gidrokarbonatlari borligidan bo‘ladi. Suv qaynatilganda 

gidrokarbonatlar parchalanadi, hosil bo‘lgan kam eriydigan karbonatlar esa cho‘kmaga 

tushadi va suvning karbonatli qattiqligi yo‘qoladi. Shuning uchun karbonatli qattiqlik 

muvaqqat qattiqlik ham deyiladi:  

Ca(HCO3)2 = CaCO3 + Н2O + СO2 

Mg(HCO3)2 = MgCO3 + Н2O + СO2 

Qattiqlikning suv qaynatilgandan keyin ham qiladigan qismi karbonatsiz 

qattiqlik deyiladi. U suvda kuchli kislotalarning, asosan sulfatlar va xloridlarning 

kalsiyli va magniyli tuzlarining miqdori bilan aniqlanadi. Suv qaynatilganda bu tuzlar 

yo‘qolmaydi, shu sababli karbonatsiz qattiqlik doimiy qattiqlik ham deyiladi. 

Suvning doimiy qattiqligini yo‘qotishda fosfat, soda, kationit va anionit kabi 

moddalardan foydalanish suvdagi Ca2+ va Mg2+ ionlarini turlib birikmalari holida 

cho‘kmaga tushirishdan iborat: 

Na3PO4 + CaCl2 = Ca3(PO4)2 + NaCl 

CaCl2 + Na2CO3 → CaCO3 + 2NaCl 

MgSO4+Na2CO3=Na2SO4+MgCO3 

Na2R + Ca2+ = CaR + 2Na+ 

Na2R + Mg2+ = MgR + 2Na+ 

Na+ ionlarining ma’lum darajada kamaygandan keyin kationitlar odatda 

regeneratsiyalanadi — bunda NaCl eritmasida ushlab turiladi, Na+ ionlari kationitdagi 

kalsiy va magniy ionlariga almashinadi va bu ionlar eritmaga o‘tadi. 

Regeneratsiyalangan kationitdan qattiq suvni yumshatishda yana foydalanish mumkin. 

CaR + 2Na+ = Na2R + Ca2+ 

MgR + 2Na+ = Na2R + Mg2+ 

Xalqimizda “suv yetti dumalasa halol bo‘ladi” degan ibora bejiz aytilmagan. 

Darhaqiqat oqar suv oz harakati davomida quyosh radiatsiyasi yordamida suvo‘tlari, 

bakteriyalar va zamburug‘lar ishtirokida kechadigan gidrobiokimyoviy jarayonlar 

natijasida ozozini ba’zi iflosliklardan tozalaydi. 1 sutkada u yarim tozalanadi, 4 sutka 

davomida esa to‘liq  tozalanadi. Lekin unga iflos suvlarning ko‘p tashlanishi, tarkibi 

barqaror zaharlarning aralashishi tozalanish jarayonini susaytiradi va uni hatto to‘xtatib 

qo‘yadi. Shuning uchun oqava suvlarni ochiq suv havzalariga tushishidan avval hech 

bo‘lmaganda maxsus inshootlarida tozalash zarur. 

